
Mahadevaproktam Shivanamamarmopadesham

મહાદેવપ્રોક્તં શિવનામમર્મોપદેશમ્

(શિવરહસ્યાન્તર્ગતે ઉગ્રાખ્યે)
- શિવપાર્તવતીસંવાદે -
પાર્વત્યુવાચ ।
ભગવન્ શ્રીમહાદેવ સર્વલોકશિવઙ્કર । ૧૯૮.૨
અદ્યૈકં પ્રષ્ટુમિચ્છામિ  તદ્વદસ્વ કૃપાનિધે ।
અષ્ટોત્તરસહસ્રં તુ નામ્નામુક્તં ત્વયા પુરા॥ ૧૯૯॥
તાનિ નામાનિ મુખ્યાનિ મુક્તિદાનિ ન સંશયઃ ।
તત્રાપ્યત્યુત્તમં નામ કિમસ્ત્યેકં વદસ્વ મે॥ ૨૦૦॥
યન્નામજપમાત્રેણ મુક્તિર્હસ્તગતા ભવેત્ ।
મહાદેવ ઉવાચ ।
શિવ ઇત્યસ્તિ યન્નામ તદ્ધિ નામોત્તમોત્તમમ્॥ ૨૦૧॥
તદેવ પરમં બ્રહ્મ તદેવાહં વરાનને ।
શિવનામસ્વરૂપેણ વ્યક્ત બ્રહ્માહમેવ હિ॥ ૨૦૨॥
શિવનામાહમેવેતિ વિજાનીહિ યથાર્થતઃ ।
તદવ્યક્તં પરં બ્રહ્મ વેદાન્તપ્રતિપાદિતમ્॥ ૨૦૩॥
તત્તદેવ વિજાનીહિ શિવ ઇત્યક્ષરદ્વયમ્ ।
ઇદં વ્યુત્પત્તિરહિતં શિવનામ નિરઞ્જનમ્॥ ૨૦૪॥
નિરાકારં પરં બ્રહ્મ નૈતસ્માદ્બ્રહ્મ વિદ્યતે ।
ઉપાસિતવ્યમેતદ્ધિ બ્રહ્મેત્યન્વહમાદરાત્॥ ૨૦૫॥
શિવ ઇત્યક્ષરાકારમક્ષરં બ્રહ્મ શાશ્વતમ્ ।
નમઃપૂર્વં યકારાન્તં બ્રહ્મેદં ચાદ્ય પૂજ્યતે॥ ૨૦૬॥
બ્રહ્મસ્વરૂપમાપ્નોતિ બ્રહ્મવિદ્બ્રાહ્મણો જનઃ ।
એવમેતદ્બ્રહ્મતત્ત્વં યો વિજાનાતિ તત્ત્વતઃ॥ ૨૦૭॥

સ બ્રહ્મવિદિતિ જ્ઞેયસ્તદન્યો બ્રહ્મ (વિ) તન્ન હિ ।
બ્રહ્મકોશં ચતુર્જાલં યં મૃત્યુર્નાવપશ્યતિ॥ ૨૦૮॥
તદાપ્યતીત્ય પ્રાપ્નોતિ બ્રહ્મ બ્રહ્મવિદીદૃશમ્ ।
એવમુક્તા મહાવિદ્યા બ્રહ્મવિદ્યા મયાધુના॥ ૨૦૯॥
ગોપનીયા પ્રયત્નેન નાખ્યેયા યસ્યકસ્ય ચિત્ ।
ઇયં હિ પરમા વિદ્યા મોક્ષવિદ્યેતિ ગીયતે॥ ૨૧૦॥
નાતઃ પરં મોક્ષવિદ્યા સર્વસ્વમિયમેવ હિ ।
તારકં બ્રહ્મ પરમં શિવ ઇત્યક્ષરદ્વયમ્॥ ૨૧૧॥
નૈતસ્માદપરં કિશ્ચિત્તારકં બ્રહ્મ સર્વથા ।
ઇદમેવ પરં બ્રહ્મ કાશ્યાં મલ્લિઙ્ગધારિણામ્ ॥ ૨૧૨॥
અન્તકાલોપરક્તાનાં મયા દેવ્યુપદિશ્યતે ।
મલ્લિઙ્ગમિતિ  તજ્જ્ઞેયં કેવલં ભસ્મધારણમ્॥ ૨૧૩॥
રુદ્રાક્ષધારણં તદ્વત્કેવલં લિઙ્ગપૂજનમ્  ।
પઞ્ચાક્ષરં જપેન્નિત્યં રુદ્રાધ્યાયં જપેત્તથા॥ ૨૧૪॥
સોમવારવ્રતે નિષ્ઠા મત્કથાશ્રવણે રતિઃ ।
ઇમાનિ મમ લિઙ્ગાનિ  યેષામવ્યભિચારતઃ॥ ૨૧૫॥
તેભ્ય એવ પર બ્રહ્મ મયા દેવ્યુપદિશ્યતે ।
ઇદં યત્તારકં બ્રહ્મ શિવનામાભિધં શિવે॥ ૨૧૭॥
એતસ્મિન્બ્રહ્મણિ શ્રદ્ધા ન વિના મદનુગ્રહમ્ ।
અનન્તપુણ્યપૂતાત્મા મદનુગ્રહસંયુતઃ॥ ૨૧૭॥
તારકં બ્રહ્મ પરમમિદં મત્વાધિતિષ્ઠતિ ।
સર્વથા દીપ્યતે દેવિ ન યસ્મિન્મદનુગ્રહઃ॥ ૨૧૮॥
ન તસ્યાત્ર બ્રહ્મબુદ્ધિર્જન્મકોટ્યર્બુદૈરપિ ।
બ્રહ્મબુદ્ધિઃ ન યસ્યાત્ર મ સંસારી ભવિષ્યતિ॥ ૨૧૯॥
પુનઃ પુનઃ સ સંસારી નરકં ચાધિગચ્છતિ ।
મદર્થં કોટિશો ધર્માઃ કૃતા યેનમુહુર્મુહુઃ ॥ ૨૨૦॥
તસ્યાત્ર ભવતિ શ્રદ્ધા બ્રહ્મબુદ્ધિશ્ચ જાયતે ।

પરં બ્રહ્મેદમેવેતિ યો જાનાતિ વિશેષતઃ॥ ૨૨૧॥
સ ન સંસારભાગ્ભૂયો ભવિષ્યતિ વરાનને ।
અનેકકલ્પપર્યન્તં તપસ્તપ્તં ભવેદ્યદિ॥ ૨૨૨॥
તદા બ્રહ્મેદમેવેતિ વિજાનાતિ વિશેષતઃ ।
અનેકકલ્પપર્યન્તં યદિ મલ્લિઙ્ગધૃગ્ભવેત્ ॥ ૨૨૩॥
તદા બ્રહ્મેદમેવેતિ વિજાનાતિ વિશેષતઃ ।
બ્રહ્મવિદ્યામિમાં દેવિ યોઽન્યથા ભાવયિષ્યતિ॥ ૨૨૪॥
બ્રહ્મવિદ્યેયમધુના તુભ્યમુક્તા મયા શિવે ।
ન મયોક્તા પુરાન્યસ્મૈ સત્યં સત્યં ન સંશયઃ॥ ૨૨૫॥
ત્વયાપ્યત્યન્તભક્તાય બ્રહ્મવિદ્યેયમુત્તમા ।
વક્તવ્યાતિવિનીતાય નાન્યસ્મૈ તુ કદાચન॥ ૨૨૬॥
વિદ્યેયં ગોપનીયૈવ પ્રયત્નેન વરાનને ।
યતો મોક્ષપ્રદા વિદ્યા સેયમેવેતિ મન્મહે॥ ૨૨૭॥
ત્વમત્યન્તપ્રિયાસીતિ મોક્ષવિદ્યેયમમ્બિકે ।
તુભ્યમુક્તા મયા પ્રીત્યા ગોપનીયાપિ વસ્તુતઃ॥ ૨૨૮॥
- -

ગૌતમ ઉવાચ
ઇત્યુક્તાં પરમાં વિદ્યામિમાં જ્ઞાત્વા તદા શિવા ।
આચખ્યૌ સ્વકુમારાય ષણ્મુખાય શિવાજ્ઞયા॥ ૨૨૯॥
આચખ્યૌ નન્દિકેશાય કુમારો ગિરિજાજ્ઞયા ।
અગસ્ત્યાય સમાચખ્યૌ સ કુમારજ્ઞયા તતઃ॥ ૨૩૦॥
અગસ્ત્યો મહ્યમાચખ્યૌ નન્દિકેશાજ્ઞયા તતઃ ।
યુષ્મભ્યમુક્તા વિદ્યેયં પ્રસઙ્ગાદધુના  મયા॥ ૨૩૧॥
ઇયં તુ પરમા વિદ્યા દુર્લભા મોક્ષદા દ્વિજાઃ ।
ગોપનીયા પ્રયત્નેન ધ્યાતવ્યા ચ પ્રયત્નતઃ॥ ૨૩૨॥
સદાશિવશિવેત્યેવ શિવનામાનુકીર્તનમ્ ।
કર્તવ્યમતિયત્નેન મુક્તિકામૈરહર્નિશમ્  ॥ ૨૩૩॥
યસ્યાસ્ત્યવિકલા બુદ્ધિઃ શિવનામાનુકીર્તને ।

તસ્મિન્નનુગ્રહોસ્સ્ત્યેવ મહાદેવસ્ય સન્તતમ્॥ ૨૩૪॥
શઙ્કરાનુગૃહીતાનાં શિવનામાનુકીર્તનમ્(ને) ।
ભક્તિર્ભવતિ નાન્યેષાં સત્યં સત્યં ન સંશયઃ॥ ૨૩૫॥
શિવેતિ નામ વિમલં યેન સાદરમુચ્યતે ।
તેન ઘોરતરસ્તૂર્ણં તીર્ણઃ સંસારસાગરઃ॥ ૨૩૬॥
શિવનામાગ્નિનેવાયં ઘોરસંસારસાગરઃ ।
શુષ્યતે તત્ર સહસા નાન્યદસ્ત્યેવ શોષકમ્॥ ૨૩૭॥
॥ ઇતિ શિવરહસ્યાન્તર્ગતે મહાદેવપ્રોક્તં શિવનામમર્મોપદેશં સમ્પૂર્ણમ્॥
-॥ શ્રીશિવરહસ્યમ્ । ઉગ્રાખ્યઃ સપ્તમાંશઃ । અધ્યાયઃ ૨૩। ૧૯૮-૨૩૭॥

- .. shrIshivarahasyam . ugrAkhyaH saptamAMshaH . adhyAyaH 23 . 198-237..

Notes:

Pārvatī પાર્વતી requests Mahādeva મહાદેવ that even though He had previously revealed His

AṣṭottaraSahasranāmaઅષ્ટોત્તરસહસ્રનામ of which all of the Names are capable of bestowing

liberation; yet, She wishes to know about That One Name that brings about Mukti મુક્તિ
with japa જપalone.
Mahādeva મહાદેવ delivers Upadeśa ઉપદેશ about the Core Meaning of His DvyakṣaraNāma

Śiva દ્વયક્ષરનામ શિવ as being the Nirākāra Parama Brahma નિરાકાર પરમ બ્રહ્મ as expounded in

the Vedanta વેદાન્ત. The Name Śiva શિવ is Akṣarākāra AkṣaraBrahma અક્ષરાકાર અક્ષરબ્રહ્મ.

The same is recited as Namaḥ Śivāya નમઃ શિવાય. He mentions thus about the japa જપ of

Pañcākṣara પઞ્ચાક્ષર and Rudrādhyāya રુદ્રાધ્યાય.
The DvyakṣaraNāma Śiva દ્વયક્ષરનામ શિવ is Tāraka Brahma તારક બ્રહ્મ; and that this

knowledge is the MahāVidyā મહાવિદ્યા, ParamāVidyā પરમાવિદ્યા, MokṣapradāVidyā

મોક્ષપ્રદાવિદ્યા and BrahmaVidyā બ્રહ્મવિદ્યા.
Mahādeva મહાદેવ explains that He Himself initiates select-devotees to this Name; and that

the inclination to worship Him thus arises only with His Grace - Śivānugraha શિવાનુગ્રહ.
Ṛṣi Gautama ઋષિ ગૌતમ shares that this ParamāVidyā પરમાવિદ્યા was understood by Śivā

શિવા, and with due instruction fromMahādeva મહાદેવ the same was passed on by Her to Her

Son Ṣaṇmukha ષણ્મુખ who further passed it on to Nandikeśa નન્દિકેશ. It was subsequently
passed on to Ṛṣi Agastya ઋષિ અગસ્ત્ય who expounded it to him (Ṛṣi Gautama ઋષિ ગૌતમ).

He iterates that those who recite the Śiva Nāma શિવ નામ with much devotion, continually

receive Mahādevānugraha મહાદેવાનુગ્રહ; and that Śiva Nāma શિવ નામ is such a Fire that dries
up the GhoraSaṁsāraSāgara ઘોરસંસારસાગરwith such intensity that nothing else remains (to

be dried further).

ṚṣiGautamaproktaṃ ŚivaNāmaMarmopadeśam ઋષિગૌતમપ્રોક્તં શિવનામમર્મોપદેશમ્ can be

referred to in one of the links given below.

The link to the above mentioned ŚivĀṣṭottaraSahasranāma શિવાષ્ટોત્તરસહસ્રનામ is also given

below.

